
INTRODUCION

O sistema educativo é un recurso de socializacion moi rico para desenvolver
practicas que garantan a educacidon inclusiva e equitativa. Educar non é sé
transmitir cofiecementos, é recofecible o seu poder transformador no
pensamento das nenas, nenos e nenes. A educacion en igualdade implica a
mirada de xénero para garantir a equidade e non discriminacion. Un cambio de
enfoque que faria que a escola deixara de ser un mecanismo de transmisién social
para converterse nun espazo para a verdadeira transformacion. Esta
transformacion producese tanto no alumnado coma no persoal docente. O labor
docente non so é transformador para o alumando tamén o é para o profesorado.

O recente informe Reimaginar juntos nuestros futuros: Un nuevo contrato
social para la educacién’ que consiste nunha revisién e renovacién do famoso
informe Delors?, entende a educacion en igualdade de xénero e a loita contra as
desigualdades como unha das prioridades curriculares para o futuro da
educacién. Segundo este informe, os principios subxacentes & igualdade deben
aprenderse desde idades temperas e en todas as etapas educativas. Os valores
en igualdade han de ser coherentes en todas as contornas onde as crianzas e
rapazada socializa, como € o fogar, as aulas, o patio, a escola e a comunidade. A
estas contornas mais “clasicas” debemos engadir as redes sociais e os medios de
comunicacion, espazos de relacién e por conseguinte de socializacion.

A socializacion enténdese como aquel proceso que atravesamos as persoas para
converternos en membros dunha sociedade pero esta socializacién non é igual
para unhas que para outros. Os espazos educativos reproducen de acordo con
esta teoria da socializacion diferencial de xénero, cdédigos e normas de conduta
asignadas a cada sexo e as nenas e os nenos adquiren unha identidade
diferenciada. A pesar dos moitos avances en materia de igualdade, sigue
habendo fortes diferenciacions e xorde o cofiecido como espellismo da
igualdade. Este concepto, definido por Amelia Valcarcel, fai referencia a falsa
aparencia de igualdade froito do recoflecemento da igualdade formal entre todas
as persoas. E dicir, no momento en que non existen leis claramente
discriminatorias, como pasaba ata tempo recente, enténdese que a igualade xa
existe e que as desigualdades poden entenderse, unicamente, como cuestions

' Comision Internacional sobre os Futuros da Educacién (2022). Reimaginar juntos nuestros futuros:
un nuevo contrato social para la educacion. Organizacion das Naciéns Unidas para a Educacién, a
Ciencia e a Cultura.

2 Delors, J. (1996). “Los cuatro pilares de la educacién” en La educacién encierra un tesoro. Informe de
la UNESCO de la Comision Internacional sobre Educacion para el siglo XXI. Santillana/UNESCO.




individuais.
Asi e todo a desigualdade entre mulleres

e homes segue sendo algo real e tanxible, evidenciada nos datos de pobreza,
emprego, salarios, posicions de poder ou vitimas de violencia machista.

Por todo isto, camifiar cara unha pedagoxia e escola coeducativas, pasa primeiro
por recoiflecer o modelo sexista, androcéntrico e Igbtifébico que temos para
posteriormente analizar como se reproducen na escola e por ultimo, aplicar
medidas e actuacions para converter a escola nun espazo coeducativo real.

Esta unidade didactica pretende ser unha ferramenta de utilidade para o persoal
docente que lle permita incluir no curriculo educativo a perspectiva de xénero.

8 de marzo:

Ainda que non sera ata o 1997 en que a Organizacion das Nacidns unidas aprobe
unha resolucion para declarar o 8 de marzo o Dia Internacional da Muller, este foi
o resultado de mais dun século de mobilizacion en prol dos dereitos das mulleres.

As manifestacions feministas de mediados do século XIX en Estados Unidos e
Inglaterra, directamente vinculadas coas consecuencias da industrializacién,
foron sinaladas como grandes fitos na historia feminista e da conmemoracion do
8 de marzo. Nestas mobilizaciéns as mulleres demandaban mellores condicions
de traballo e o recoflecemento do dereito fundamental ao voto. En marzo de
1875 centenares de mulleres da fabrica téxtil de Nova York protestaron e
manifestaronse pola desigualdade salarial respecto dos seus companieiros. Estas
protestas desencadenaron unha brutal represion que terminou co asasinato de
120 traballadoras.

E en Galicia?

O que non é tan sabido é que en Galicia tamén se produciron importantes
mobilizacions de mulleres por motivos similares.

En 1857 produciuse a primeira folga de mulleres da historia de Espafa levada a
cabo na fabrica de Tabacos da Corufia, onde traballaban miles de mulleres nunha
situacién moi precaria. Entraban a traballar arredor dos sete ou oito anos, cunhas
xornadas de doce ou trece horas a traballar e pasaban na fabrica toda a vida
cobrando un soldo miserento, entre a metade e un terzo do que cobraban os




homes. Fartas das malas condicions e da mecanizacion que pofiia en risco os seus
traballos, o sete de decembro dese ano iniciaron unha protesta na que destruiron
grande parte da maquinaria.

O 8 de marzo que hoxe en dia cofiecemos é o resultado de diversas loitas sociais
que se uniron para reivindicar os dereitos das mulleres.

A primeira manifestacién con motivo do dia da muller produciuse en 1976 e, non
estando autorizada, foi reprimida pola policia. Un ano despois, coincidindo coa
proclamacion da ONU, Espafa celebrou a primeira concentracion autorizada con
motivo do 8-M, onde as mulleres espafiolas aproveitaron para reivindicar
cuestions como a necesidade de recibir educacién sexual, a legalizaciéon da venda
de anticonceptivos e a despenalizacién do aborto.

Corenta anos despois de reivindicacions, chegouse a ao 8-M do 2018, un fito
histérico no que milléns de mulleres de todo o mundo secundaron a Folga
Internacional Feminista. Desde ese momento, milleiros de mulleres saen a rda
para denunciar as desigualdades de xénero

O 8 de marzo nas aulas de educacion secundaria

A intervencion educativa sobre os estereotipos sexistas, roles de xénero e outras
formas de discriminacion das mulleres, resulta determinante na etapa
adolescente. Esta € unha etapa de cambios e transicion pero tamén de
incomprensién e certo determinismo xeracional (asociar a todas as persoas dunha
mesma xeracién os mesmos aspectos psicosociais). A conmemoracion do 8 de
marzo ha de ser un tema a traballar nas aulas pero sempre da man dunha
intervencion transversal e continua sobre estas tematicas. A coeducacion é un
factor protector da violencia de xénero, que promove a supresiéon de falsas
crenzas e anima a actuar de maneira mais autonoma e libre de estereotipos
marcados por roles de xénero.




METODOLOXIA

As actividades que se recollen nesta unidade didactica estan baseadas en
metodoloxias participativas e vivencias, nas que o alumnado forma parte activa
do seu proceso de aprendizaxe. Estas facilitan a adquisicion de conceptos e
contidos a partir de dinamicas que fomentan a reflexiéon, o traballo autbnomo e
colaborativo e o pensamento critico. Fomentaranse as vias para a comunicacion
non violenta e o establecemento de relacions igualitarias na rapazada.

A formulacién metodoloxica desta unidade didactica utiliza un enfoque
integrador de xénero, articulado en actividades participativas e ludicas que
resulten motivadoras tanto para o profesorado como para o alumnado.

Con estas unidades didacticas procuramos o afastamento da visidn
adultocéntrica da rapazada. As actividades que aqui se presentan entenden ao
profesorado nunha posicidon de orientador/a nos intereses do alumnado. E
fundamental considerar dun modo protagonico os discursos e actuacions da
rapazada para cofiecer as sUas propias experiencias e subxectividades e
considerar as nenas e nenos como suxeitos politicos e sociais capaces de
interpretar a sua realidade e de transformala. Con estas actividades queremos
favorecer canles para o fomento dos valores igualitarios, xerando un espazo de
confianza e aprendizaxe mutua, a través da reflexion critica e o xogo.




ACTIVIDADE 1. QUEN FIXO QUE?
OBXECTIVOS

- Dar a coiecer a diferentes mulleres relevantes ao longo da historia.
- Recofiecer o proceso de invisiblizacion das mulleres na ciencia.
- Fomentar a investigacion

DESCRICION DA ACTIVIDADE
1° FASE:

En primeiro lugar, colocaranse as cartas desefiadas para a actividade boca abaixo.
(FICHAS N°1 do apartado de MATERIAIS). O alumnado tera que ir levantandoas
ata unir a carta que contén a imaxe da muller con aquela que ten a imaxe e o
nome.

Na parte de atras das cartas, aparecen uns cddigos, que teran sentido na segunda
fase da actividade.

2° FASE:

O alumnado repartirase en pequenos grupos e cada un tera as duas cartas da
muller (a da imaxe e a da imaxe e o nome). Coa axuda da Taboa de cédigos
(MATERIAIS) que estara agochada pola aula, descubrirdan o significado dos
numeros agochados no reverso das cartas. Descubriran que se trata dunha
palabra chave para descubrir a achega de cada muller. Coa axuda desta pista,
seran quen de agrupar a cada muller coa sua contribucion na historia (Fichas n°
2).

Unha vez que todos os grupos tefian asociada a cada muller coa achega,
expofieran para o resto da aula o seu resultado e comprobaranse que todas as
mulleres estan correctamente colocadas.

3° FASE

Co obxectivo de afondar mais nas historias agochadas e non contadas, cada
grupo preparara unha pequena exposicion sobre aquela muller que lle tocou.
Utilizaran o soporte que mais se axuste ao tipo de exposicidon que se desexen
realizar: un poster, unha presentacion powerpoint, un video, unha representacion
teatral, un podcast etc. Na seguinte sesion, cada grupo fara unha breve
exposicion sobre cada unha das mulleres do xogo.




MATERIAIS
- Taboa de codigos.
- Fichas n°1
- Ficha n°2
- Cartolinas, rotuladores, ordenador, proxector etc.

Taboas de codigos:

Fichas n°1 (a modo de exemplo)

Iy

BEGONA VILA




Fichas n°2 (a modo de exemplo)

Futbolista galega que fol capita da
seleccion espanola e galega de
futbol. Emabaixadora da UEFA para
0 desenvolvemento do futbol
feminino

Primeira muller cientifica que recibiu
un premio nobel. Entre os seus
logros incluese o desenvolvemento
da teoria da radioactividade.

Astrofisica galega especializada en
galaxias espirais. Foi contratada no
servizo de enxeneria de sistemas da
NASA e nomeada persoa de
referencia.

EEE

foi a primeira muller en Europa en
pilotar un avion, feito que conseguiu
0 12 de outubro de 1913
despegando desde Sanxenxo con 23
anos.




NOTAS TEORICAS

A invisibilizacién é o proceso de ocultacion das mulleres e da sua historia. Tratase
dunha forma histérica de violencia contra as mulleres, propia do andocentrismo,
en virtude da que se ignoran e mantefien ocultos nomes e pasaxes historicas e
sociais relevantes protagonizadas por mulleres.

O resultado é a ausencia de referentes, e o cofiecemento parcial, sempre
masculino, da Historia. Pero tamén da Filosofia, da Literatura, da Politica, da Arte,
da Ciencia... en definitiva, o esquecemento intencionado dos actos, logros e
pensamentos da metade da poboacion, tanto dun modo xenérico, como en
exemplos concretos en que moitos homes recibiron o recofiecemento que
correspondia as slas compafieiras.

SABIAS QUE?

Ao longo da historia, moitas cientificas viron invisibilizados os seus
descubrimentos ou atribuidos a homes, un fendbmeno que deriva do chamado
efecto Mateo, proposto en 1968 polo sociélogo Robert King Merton, que tomou
o nome da parabola dos talentos enunciados por este evanxelita “Porque a quen
ten, daraselle e tera mais, pero ao que non ten quitaraselle ainda o que ten”
(Mateo 25: 13-30). Este efecto Mateo facia referencia a que os investigadores que
xa alcanzaran o recofiecemento seguen concentrando o mellor financiamento,
premios ou proxectos. Curiosamente, Robert King Merton asinou este artigo en
solitario, a pesar de que o escribira xunto & tamén socidloga Harriet Zuckerman.
Décadas despois, a historiadora Margaret Rossiter, da Universidade de Conell,
cufiou a expresion efecto Matilda, a version feminina do efecto Mateo, para a
supresion sistémica de informacion sobre mulleres na historia da ciencia, e a
negacion da contribucién das mulleres cientificas na investigacién, cuxo traballo
a miudo se atrible aos seus colegas masculinos.




ACTIVIDADE 2. AS MASCARAS
OBXECTIVOS

- Reflexionas sobre os condicionantes de xénero.

- Ofrecer modelos de masculinidade positiva.

- ldentificar os estereotipos de xénero que afectan a rapazas e rapaces.

- Reflexionar sobre as actitudes e comportamentos libres de
condicionamentos de xénero.

DESCRICION DA ACTIVIDADE

O alumnado tera a sua disposicién un folio e boligrafos ou rotuladores de cores.

Indicase que o alumnado debuxe unha mascara grande, que ocupe a maior parte
do papel, co estilo que mais lle guste. Podemos proxectar algunhas ideas.

Unha vez que todo o mundo tefia debuxada a sua mascara, no lado visible
escribiran (poden acompanalo de debuxos) as caracteristicas que mais lle gustan
de si mesmos/as e que lles tratan de amosar as demais persoas.

Abrimos unha rolda de comentarios, para que quen queira explique que tipo de
caracteristicas escribiu. Neste momento, podemos introducir un debate sobre as
caracteristicas socialmente valoradas e se son as mesmas para rapazas e rapaces.
Tamén pode dar pé a reflexionar sobre a imaxe que damos de nés mesmas ao
mundo.

A continuacion, pedimos ao alumnado que polo dorso da mascara, escriban as
caracteristicas de si mesmas/os que non lle gustan especialmente e que non lles
gusta amosar ao resto do mundo.




Imaxes: freepik

Comentamos as caracteristica expostas e reflexionamos sobre por que hai
algunhas que son desexables socialmente e outras non. Tamén é importante
visibilizar se isto depende dos mandatos de xénero.

Para entender a maneira na que nos facemos mulleres e homes, podemos
recorrer a metafora desta mascara. Ser home/ser muller non consiste s6 en selo,
tamén hai que parecelo ante as demais persoas. A masculinidade, ao igual que a
feminidade, é unha representacion publica avaliada polas demais.

MATERIAIS

- Folios, boligrafos, rotuladores.
- Pantalla e proxector.

NOTAS TEORICAS

As presions sociais para enmarcarnos dentro dos roles e estereotipos esperados
para as mulleres, tamén crean traxes axustados para os homes. Diferentes persoas
expertas sobre o tema recorren ao termo masculinidade hexeménica, como
aquela dominante, que lexitima as estruturas patriarcais. Alguns dos piares sobre
0os que se construiu a considerada “masculinidade hexemodnica” é que esta
sempre esta en dubida. Parecera como si fose necesario ir superando certas
probas ou retos para acadala: “Ser un home de verdade, demostra que es un

n

home...” A construcion desta masculinidade esta estreitamente relacionada coa

homofobia e o rexeitamento con todo o que tefia que ver coa feminidadade. A




masculinidade non xorde por si mesma, sendn que se xera por oposicidn ou
negacion do feminino: “non sexas unha nena”, ou por oposicidon e negacion dos
homosexuais: “non sexas marica”. A masculinidade identificase co rol activo, o
poder, a subxectividade, a agresividade e rexeita o socialmente asociado ao
feminino: a sensibilidade, os coidados etc. Outro dos efectos desta
“masculinidade” obsérvase no ocultamento sistematico de emocions e unha peor
xestion destas. E interesante esta frase tan comun e cargada de tanto significado:

non

“non chores que non chorar é de nenos” "non chores que es un home"... Pouco a
pouco este tipo de cuestiéns crean normas, dictan o desexable. Non so6 falamos
de chorar, sendn do acceso as emociodns ante diferentes situacions. Os rapaces e
homes aprenderon a expresar de maneira lexitima as emocions a través da rabia
e en moitas ocasion coa violencia. Os datos sobre o uso da violencia non tefien
dubida. A maior parte dos asasinatos e agresiéns son producidos por homes a
outros homes. O 90% das mulleres e 0 96% de homes asasinados/as no mundo

foron a mans de homes.

En resumo, preséntase un modelo Unico para ser home, unha masculinidade
singular que non permite a variedade, castiga a disidencia e impide a innovacion.
Realmente masculinidades hai tantas como persoas que as presentan, ao igual
que as feminidades.

SABIAS QUE?

Segundo os datos recollidos no estudo “La caja de la masculinidad. Construccion,
actitudes e impacto en la juventud”® arredor do 32,2% dos rapaces son
conscientes de que os mandatos da masculinidade hexemonica tradicional non
se axustan a realidade e o 58% cuestionase este modelo.

3 Sanmartin Orti, A., Kuric Kardelis, S. & Gémez Miguel, A. (2022). La caja de la masculinidad:
construccion, actitudes e impacto en la juventud espafiola. Madrid: Centro Reina Sofia sobre
adolescencia y juventud, Fundacién Fad Juventud. DOI: 10.5281/zenodo.7319236. Dispoiiible aqui.



https://www.adolescenciayjuventud.org/publicacion/la-caja-de-la-masculinidad/

ACTIVIDADE 3. A PIRAMIDE DAS

VIOLENCIAS
OBXECTIVOS

- Comprender o caracter estrutural da violencia machista.
- ldentificar as violencias machistas mais invisibles.
- Reflexionar sobre o compofiente cultural das violencias.

DESCRICION DA ACTIVIDADE

Nesta actividade dividese en duas fases, nas que se combina a identificacion das
diferentes formas de violencia machista, coa comprension e identificacién dentro
dun sistema estrutural e cultural que as lexitima.

Fase 1. Representacion de violencias.

Dividimos o alumnado en catro grupos (adaptar segundo o numero de
alumando). Cada grupo recibira uns papeis con diferentes formas de violencia (en
tamafio grande e plastificado). O alumnado tera uns minutos para organizarse e
representar cada unha das violencias ao resto do grupo. Algunhas das tarxetas
teran un simbolo que representa que para a interpretacion desa violencia non
poderan falar, s6 poderan recorrer a expresion corporal e mimica.

O resto de grupos tera que observar atentamente e tratar de identificar a que
tipo de violencia se estan referindo.

Fase 2. Situamos as violencias

Coa axuda dunha proxeccion ou na parede/mural o alumnado tera que ir
situando cada unha das violencias na piramide.

Para iso, habera algunhas guias: violencia visible, invisible, cultural, estrutural e
algunhas mostras de exemplos.

Imaxe: elaboracion propia
Reflexion:

A piramide da violencia é unha representacion das diferentes formas de violencia
e as suas representacions. Coa axuda desta representaciéon grafica explicaremos
conceptos como a escaleira da violencia. Tamén reflexionaremos sobre a idea de
que por cada muller asasinada (maxima expresion da violencia), milleiros de
mulleres estan sufrindo violencias psicoloxicas, milldns violencias sociais, etc.
Pofleremos o fincapé en que na base da piramide atopanse violencias cotias e
sutis pero que estan dando sustento aos seguintes chanzos da piramide. A base,
a raiz da violencia, atopase no social e cultual.

MATERIAIS
- Impresion das formas de violencia en tamafo grande.

- Adhesivo
- ldeas/conceptos chave para situar na piramide. (podense utilizar as formas
de violencia coas cores para situar na piramide ou con fondo branco)




ASASINATO

AGRESION FISICA

VIOLACION

ABUSO SEXUAL

AMEAZAR

BERRAR

INSULTAR

DESVALORIZAR

CULPABILIZAR

IGNORAR

HUMILLAR

DESPRAZAR

HUMOR SEXISTA

CONTROLAR

INVISIBILIZAR

PUBLICIDADE SEXISTA

ANULAR

MICROMACHISMOS

SOCIEDADE PATRIARCAL




- Proxector/ Pantalla coa piramide en branco ou coas palabras chave
(INVISIBLE, VISIBLE, FORMAS EXPLICITAS E FORMAS SUTIS)

Formas explicitas

NOTAS TEORICAS

A piramide da violencia é unha representacion gréafica na que se establece unha
relacién entre a extrema violencia fisica e outras formas de violencia mais sutis,
de caracter simbdlico e estrutural (é dicir, que involucra o funcionamento de toda
a sociedade). A imaxe utilizada é unha creacién baseada no traballo do sociélogo
Johan Galtung, que establecen que as causas da violencia directa contra un
colectivo determinado estan relacionadas coa violencia estrutural ou xustificadas
pola violencia cultural que as lexitima e alimenta.

SABIAS QUE?

Segundo os Ultimos datos do Bardmetro de Xuventude e Xénero 2021, un de

cada cinco varons de 15 a 29 anos cre que a violencia de xénero non existe e é sé
un “invento ideoléxico”. Tamén aumenta a opinion de que a violencia € inevitable,
que é habitual e que, se € de pouca intensidade, non supdn un problema.



https://www.adolescenciayjuventud.org/publicacion/barometro-juventud-genero-2021/

ACTIVIDADE 4. BANDEIRAS
OBXECTIVOS

|dentificar diferentes formas de violencias acontecidas nas redes sociais.
Recofiecer actitudes e comportamentos tdxicos nas relacions de parella.
Identificar os limites persoais e o posicionamento ante diferentes
situacions e formas de violencia de xénero.

Reflexionar sobre o uso adecuado das redes sociais nas relacions.

DESCRICION DA ACTIVIDADE

Nesta actividade procuraramos que o alumnado sexa quen de posicionarse e

xustificar a sUa opinion ante diferentes situaciéns. Para acompafar esta reflexién,

entregaraselle a cada persoa tres tarxetas: unha verde, unha laranxa e unha

vermella.

Faranse unha serie de afirmaciéns e o alumnado debera levantar a tarxeta que

considere: verde (se estan de acordo), laranxa (se non saben posicionarse, se

queren comentar algo) e vermella (se estan en contra e rexeitan ese

comportamento ou actitude).

A continuacién, algins enunciados a modo de exemplo:

Estar pendente dos “me gusta” que recibo nunha foto nas mifas redes
sociais.

Invitar a unha persoa que cofiezo a cear & mifia casa a través de whatsapp.
Se non esta celosa ou celoso é que non me quere.

Facer comentarios sobre o aspecto fisico nas redes sociais.

Revisar as mensaxes de whatsapp da mifa parella.

Pedir os contrasinais das redes sociais da mifia parella.

Nunha relacién non pode haber segredos.

Ter amizades en comun coa mifia parella pero tamén amizades diferentes.
Pedir a nosa parella que as conversas importantes se mantefian en persoa
e non a través de whatsapp.

Por amor hai que perdoalo todo.

Comprender que as mensaxes non tefien que ser respondidas
inmediatamente.

Difundir unha imaxe intima doutra persoa nas redes sociais.

Etc.




Despois de cada enunciado e posicionamento do grupo, podemos dar voz as
persoas que responderon con tarxetas de diferentes cores. Preguntar sobre os
motivos ou razéns e que expliquen o seu posicionamento. Cada un dos
enunciado pode dar pé a reflexionar sobre diferentes contidos:

- O control a través das redes sociais.

- A comunicacion en parella.

- Relacions de parella abusivas.

- Os piares dunha relacion saudable.

- A sobreexposicion nas redes sociais.

- Ciberacoso e ciberbullying nas redes sociais.
- Mitos do amor romantico.

- Etc

MATERIAIS

- Tarxetas de cor verde, laranxa e vermello para todo o alumnado.

- Pantalla, proxector.

NOTAS TEORICAS

As redes sociais e internet son espazos onde se producen todo tipo de actividades
e condutas, entre as que inclien as violencias ou ciberviolencias. Non son novas
formas de violencia, son as mesmas formas de violencia adaptadas as contornas
dixitais. A violencia de xénero é unha forma de violencia que afecta as mulleres,
as rapazas e as nenas polo mero feito de selo e engloba calquera acto violento
ou agresién, baseado nunha situacion de desigualdade entre mulleres e homes e
gue ten ou pode ter como consecuencia un dano fisico, psicoléxico, social etc. As
violencias de xénero tamén se producen nos contextos dixitais a través do control,
0 acoso ou a sextorsion.

Cibercontrol: vixiancaia continuada dos teléfonos mobiles e redes sociais (perfis,
conversas, imaxes etc). Tamén pode ser o envio insistente de mensaxes e a




esixencia de resposta inmediata. O rapaz ou home que exerce o control, trata de
maquillalo como “amor” ou “confianza”.

Ciberacoso sexista: intromisién repetitiva e non consentida na vida dunha
rapaza. Nesta practica hai unha intencién de controlar, dominar ou amedentrar.
Realizanse comentarios sobre as caracteristicas fiscias, ou os comportamentos
socialmente considerados pouco axeitados para as mulleres a través de mensaxes
ou publicacions.

Sextorsidn: chantaxe para que a vitima realice determinada accién baixo a
ameaza de publicar ou compartir imaxes intimas.

SABIAS QUE?

O termo redflag comezouse a popularizar nas redes sociais. Redflag (bandeira
vermella) relacidbnase co perigo, cunha sinal de advertencia dun comportamento,
actitude ou escenario perigoso. Utilizase para evidenciar actitudes ou
comportamentos negativos. Nas relacions de parella as redflags poden indicar
sinais de alarma dunha relacién non igualitaria ante comportamentos de abuso
verbal, emocional, psicoléxico e fisico. En instagram, tiktok e twitter utilizase este
termo para visibilizar a violencia de xénero e os sinais de alarma. O uso deste
termo € algo moi positivo, xa que a rapazada aprende a identificar e nomear (cun
termo propio) este tipo de comportamentos e actitudes.




ACTIVIDADE 5. FAKENEWS - LOIADAS
OBXECTIVOS

- ldentificar noticias e publicacions falsas.

- Aprender a contrastar informacién.

- Reflexionar sobre o impacto das noticias falsas e a desinformacién nos
medios dixitais.

- Sensibilizar sobre a importancia do uso adecuado dos contidos dixitais.

DESCRICION DA ACTIVIDADE

Para realizar esta actividade, o alumnado tera a sua disposicion unha serie de
noticias e bulos ou loiadas publicadas nas redes sociais e medios.

Dividiranse en pequenos grupos e traballaran sobre unha das noticias ou
publicacions. Informaraselles sobre onde buscar informacién veraz (normativa,
medios fiables, buscas inversas de imaxes, paxinas que se dedican a desmontar
noticias falsas, etc.).

A continuacién preséntanse dous exemplos que se poden utilizar na aula:

Tamén é interesante que alumnado recolla durante unha semana mensaxes,
twitts, publicacions ou videos sobre esta tematica que viran nas suas redes sociais
e que poidan utilizalas para realizar a actividade.




Cada grupo presentara ao alumnado os achados sobre a noticia ou publicacién e
unha reflexion sobre o impacto que este tipo de noticias tefien na percepcion
social da igualdade e da violenica de xénero.

Para rematar, realizarase un cartel informativo por grupo (en papel ou en formato
dixital) para colocar nos corredores do centro educativo co obxectivo de informar
ao alumnado da importancia de contrastar a informacién que se viraliza nas
redes, de non compartir este tipo de contido e as ferramentas para discernir entre
a verdade e a mentira.

MATERIAIS

- Noticias falsas

- Folios e boligrafos

- Cartulinas, rotuladores.
- Ordenadores.

NOTAS TEORICAS

As fakenews fan referencia a un tipo de loiada compartida a través de internet. A
informacion falsa que circula por redes sociais pode provocar agresiéns
simbdlicas e directas cara certas persoas ou colectivos. O auxe deste tipo de
contido coincide cun momento no que existe un gran espellismo da igualdade.
Este € un termo definido por Amelia Valcarcel que pon o foco na falsidade, nunha
falsa aparencia froito do recoflecemento formal da igualdade entre todas as
persoas. E dicir, no momento en que non existen leis claramente discriminatorias,
como pasaba ata tempo recente, preténdese que a igualdade xa existe e que as
desigualdades poden entenderse, unicamente, como cuestions individuais.

Porén, os datos pofien en evidencia as fondas desigualdades sociais existentes
entre homes e mulleres. A pobreza, o reparto dos coidados, os salarios, o acceso
aos postos de poder, as cifras de emprego, as vitimas da violencia machista son
moitas das cifras que ilustran o moito que queda por facer.

Asi e todo, vivimos nun contexto no que o discurso do odio contra o movemento
feminista esta en auxe e estas mensaxes estan calando entre a xente mais nova.

As noticias falsas e os bulos buscan desacreditar o movemento feminista, restar
importancia a violencia de xénero e a todas as discriminaciéns e desigualdades
existentes.




SABIAS QUE?

Existen ferramentas dixitais para verificar imaxes e videos e evitar dar
credibilidade e difundir noticias falsas. Podense facer buscas inversas en google
imaxes para verificar imaxes e programas como InVid ou Youtube Data viewer
para o caso dos videos.

Ademais existen paxinas como Maldita que ten unha seccion especializada en
desmontar mitos e mentiras arredor da violencia de xénero e a igualdade. Podes
consultala premendo aqui.



https://maldita.es/malditobulo/
https://maldita.es/feminismo/

ALGUNS VIDEOS PARA UTILIZAR NAS AULAS

No more matildas: https://www.youtube.com/watch?v=Fx0ztzf-
2VO0&ab channel=%23NoMoreMatildas

Como perciben os nenos a fenda salarial?
https://www.youtube.com/watch?v=XIWo1sw2LTk&ab channel=DineroEnlmagen

Experimento noruego. Nenos e fenda salarial entre mulleres e homes:
https://www.youtube.com/watch?v=XIWo1sw2LTk&ab channel=DineroEnlmagen

No te ha pasado que? Micromachismos:
https://www.youtube.com/watch?v=WVRKdakH6fw&ab channel=elDiarioes

Someone swapped the batman and catwoman character models:
https://www.youtube.com/watch?v=JUWBoYwAgaE&ab channel=PhantomThieflrwin2

La mente en pafiales. Educacién. Educacion diferencial:
https://www.youtube.com/watch?v=gGhwwp-
mA4s&ab channel=Coeducacci%C3%B3Cooperativa

Anuncio australiano. Domestic violence commercial:
https://www.youtube.com/watch?v=c96dktDFgyk&ab channel=CarolinaPoerio

Que significa facer algo como unha nena?:
https://www.youtube.com/watch?v=u2zY90c5dVg&ab channel=G%C3%A9neroyMetod
0log%C3%ADas

Por que a xente cree nas fakenews?:
https://www.youtube.com/watch?v=2uCNW8s57nU&ab channel=elDiarioes

“1977" La Peque:
https://www.youtube.com/watch?v=MV4GyYp4Ku4&ab channel=RosaSanchisiCaudet

Consentimento a través dunha cunca de té:
https://www.youtube.com/watch?v=E4WTnJCMrH8&t=1s&ab channel=LaVozdeAsierS
ola

“Conectar sin que nos raye” Psico Woman:
https://www.youtube.com/watch?v=xJx937ZGyJ44&ab channel=PsicoWoman



https://www.adolescenciayjuventud.org/publicacion/la-caja-de-la-masculinidad/
http://igualdade.xunta.gal/sites/default/files/files/documentos/interior_guia_coeducativa_v2.pdf
https://www.youtube.com/watch?v=Fx0ztzf-2V0&ab_channel=%23NoMoreMatildas
https://www.youtube.com/watch?v=Fx0ztzf-2V0&ab_channel=%23NoMoreMatildas
https://www.youtube.com/watch?v=XlWo1sw2LTk&ab_channel=DineroEnImagen
https://www.youtube.com/watch?v=XlWo1sw2LTk&ab_channel=DineroEnImagen
https://www.youtube.com/watch?v=WVRKdakH6fw&ab_channel=elDiarioes
https://www.youtube.com/watch?v=JUWBoYwAgaE&ab_channel=PhantomThiefIrwin2
https://www.youtube.com/watch?v=gGhwwp-mA4s&ab_channel=Coeducacci%C3%B3Cooperativa
https://www.youtube.com/watch?v=gGhwwp-mA4s&ab_channel=Coeducacci%C3%B3Cooperativa
https://www.youtube.com/watch?v=c96dktDFgyk&ab_channel=CarolinaPoerio
https://www.youtube.com/watch?v=u2zY90c5dVg&ab_channel=G%C3%A9neroyMetodolog%C3%ADas
https://www.youtube.com/watch?v=u2zY90c5dVg&ab_channel=G%C3%A9neroyMetodolog%C3%ADas
https://www.youtube.com/watch?v=2uCNW8s57nU&ab_channel=elDiarioes
https://www.youtube.com/watch?v=MV4GyYp4Ku4&ab_channel=RosaSanchisiCaudet
https://www.youtube.com/watch?v=E4WTnJCMrH8&t=1s&ab_channel=LaVozdeAsierSola
https://www.youtube.com/watch?v=E4WTnJCMrH8&t=1s&ab_channel=LaVozdeAsierSola
https://www.youtube.com/watch?v=xJx93ZGyJ44&ab_channel=PsicoWoman

